
Søknad om tilskot frå næringsfondet til Natty Kjøkken og Bakestova AS 
 
 
07.10.2021 Formannskapet: 
Handsaming i møtet: 
Rådmannen sitt framlegg til vedtak vart samrøystes vedteke.  
 
FORM- 051/2021 Vedtak: 
Med dei tiltak som Samnanger kommune allereie har lagt til rette med for matvogna til Natty 
Kjøkken og Bakestova AS på Bjørkheim, vert det ikkje gjeve ytterlegare tilskot frå næringsfondet til 
utstyr.      
 
 
Rådmannen sitt framlegg til vedtak: 
Med dei tiltak som Samnanger kommune allereie har lagt til rette med for matvogna til Natty 
Kjøkken og Bakestova AS på Bjørkheim, vert det ikkje gjeve ytterlegare tilskot frå næringsfondet til 
utstyr.      
 
 
Dokument som er vedlagt: 
Søknad 
Søknad 
Vedtekter for næringsfondet 
Vedtekter for næringsfondet 
 
Dokument som ikkje er vedlagt: 
Arkivsak 21/3483, kommunestyresak 37/21. 
 
Kva saka gjeld: Natti Kjøkken og Bakestova søkjer om tilskot frå næringsfondet i samband med  
etablering av salsvogn for thaimat på Bjørkheim.  
 
Fakta: Natty Kjøkken og Bakestova har fått tildelt plass på Bjørkheim ved paviljongen. 
Kommunestyret vedtok plassering og rett til straum i kommunestyresak 37/21, den 24.04.2021. 
Matvogna har dette løyvet inntil nytt vedtak om reglement for torga er vedteke. Eit slikt reglement 



vil verta utarbeidd når reguleringplanen for Bjørkheim vert vedteke. Reguleringsplanen er under 
arbeid og vi tek sikte på å få lagt fram forslag til torgreglement seinast i 2023.  
 
For å dekke straumbehovet til matvogna måtte kommunen bygge ut kapasieteten frå 16 til 32 
ampere. Omlegginga av straum utgjorde ein kostnad på 26 799 kroner, som vart dekka frå 
næringsfondet. Medan straumutgiftene til matvogna pr. månad kan ligge på om lag 900 kroner 
(dagens straumpris).  
 
 
Søknad:  
Natty Kjøkken og Bakestova har lagt ved kvitteringar på følgjande kostnader (ekskl. mva): 
 

Kjøp av matvogn: 25 000 kroner 

  

Utstyr:  

Ventilasjonshette 12 291 kroner 

iZettle (mobil betalingsløysing): 698 kroner 

Storkjøkkenprodukt (riskokar, frityr, 
koketopp, varmekabinett, 
garnityrkjølar) 

21 052 kroner 

Total utstyrskostnad: 34 041 kroner 

 
 
Vurderingar og konsekvensar:  
Det har ikkje vore vanleg å dekke utgifter til bil i næring. Vi vurderer og matvogn som lett omsetteleg 
og sidestilt med tilskot til bil.  
 
Til utstyr har tilskota lege rundt 20-30 % av søknadsbehovet. Dersom det vert løyvd eit tilskot på ca. 
20% ut frå vedlagte utstyrkostander (utanom matvogn) utgjer det 7 000 kroner. 
 
Natty Kjøkken og Bakestova har fått tilrettelagt salsplass av kommunen utan kostnad. I tillegg får ho 
dekka straumen ho bruker i matvogna, noko som kan utgjere om lag 10 000 kroner i løpet av eit år.  
Sett i forhold til andre næringsdrivande som har utgifter til både husleige og straum ønskjer vi ikkje å 
vera med å gje nokon konkurransefordeler framfor andre næringsdrivande på Bjørkheim. Verken 
husleige eller straumutgifter har det vore vanleg å gje tilskot til.  
Med dei tiltak som kommunen allereie har lagt til rette for matvogna til Natty Kjøkken og Bakestova 
tilrår vi at det ikkje vert gjeve ytterlegare tilskot til utstyr.      
 
 
 


